
BIZKAIKO ALDIZKARI OFIZIALA BAO
2017, abenduak 11. Astelehena234. zk. 1. orr.

I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Ekonomi eta Lurralde Garapena Sustatzeko Saila

«Santurtzi eta La Arenako bidegorria lotzen dituen bizikletatarako ibilbidea 
eraikitzeko proiektua. I. fasea. El Villar-Nocedal» delakoaren behin-behineko 
onespenari eta jendaurreko informazio eta entzunaldi izapideak irekitzeko 
foru aginduari buruzko iragarkia.

Ekonomi eta Lurralde Garapena Sustatzeko Saileko foru diputatuak honako hau ebatzi 
zuen 2017ko azaroaren 24an:

Lehenengoa: Behin-behinean onestea «Santurtzi eta La Arenako bidegorria, I. fasea. 
El Villar-Nocedal, bizikletaz ibiltzeko bidea eraikitzeko proiektua». Horren lizitazioaren 
oinarrizko aurrekontua, BEZik gabe, zortziehun eta hogeita bederatzi mila hirurehun eta  
hirurogeita zazpi euro eta laurogeita bost zentimo (829.367,85 euro) da eta, BEZ eta 
guzti (21%), zenbatekoa guztira milioi bat hiru mila bostehun eta hogeita hamabost euro 
eta hamar zentimo (1.003.535,10 euro) da. Lanak egiteko aurrez ikusitako epea sei (6) 
hilabete da. Emandako txostena da onarpena egiteko egintza honen arrazoitzea, Admi-
nistrazio Publikoen Administrazio Prozedura Erkidearen urriaren 1eko 39/2015 Legearen 
35.1.b eta 88.6 artikuluetan xedatutakoaren arabera. Erabaki honekin batera doa txosten 
hori, eranskin gisa.

Bigarrena: Jendaurreko informazioaren eta entzunaldiaren tramitea hasteko agindua 
ematea; agindu hori Bizkaiko bizikleta-bide foralei buruzko ekainaren 27ko 10/2014 Foru 
Arauak ezarri duena betez da.

Hirugarrena: Proiektu horrek jendaurreko informazioaren tramitea gainditzea hogeita 
hamar (30) egun balioduneko epean; epe hori Bizkaiko Aldizkari Ofizialean argitaratuko 
den egunaren hurrengotik zenbatuko da eta horretan bidezko joko diren alegazioak eta 
iruzkinak aurkez daitezke  bizikleta-bide horren interes orokorraren eta bere trazaduraren 
ideia orokorraren adierazpena bidezkotzen duten inguruabarrei dagokienez.

Laugarrena: Aurrekoaren ondoreetarako adierazi egiten da espedientea Ekonomi eta 
Lurralde Garapena Sustatzeko Sailaren bulegoetan dagoela eskuragarri; bulego horiek 
Ibañez de Bilbao kaleko 20. zenbakian daude eta espedientea bertan azter daiteke. 
Halaber, bulego horietako erregistroan bidezko alegazioak eta iruzkinak aurkez daitezke, 
beti ere kontuan hartuta aukera eta eskubidea dagoela horiek  era eraginkorrean indarrean 
dagoen arautegiak (administrazio publikoen araubide juridikoaren eta administrazioko 
prozedura erkidearen azaroaren 26ko 30/1992 Legeko 38.4 artikulua) ezartzen dituen 
tokietatik edozeinetan aurkezteko. Halaber, 39/2015 Legearen 83.2. artikuluak ezarri 
duena betez, eskuragarri egongo da Ekonomi eta Lurralde Garapena Sustatzeko Sailaren 
bulego birtualean ere.

Bosgarrena: Bidezko iragarkia Bizkaiko Aldizkari Ofizialean argitaratzea.
Seigarrena: Onetsi den proiektuaren ale bat Santurtziko udalari igortzea entzunaldia-

ren tramitea gainditzearen ondoreetarako eta udal horrek bi hileko epean azter dezan; 
epe hori jasoko duen egunaren hurrengotik zenbatuko da. Udal horrek proiektuarekiko 
adostasuna edo ez adostasuna jakinarazi beharko du eta euren ustez egokiak diren ale-
gazioak eta iruzkinak egingo ditu. Epe hori igaro eta ez bada gaiari buruzko informaziorik 
iritsi formulatu den proposamenarekin bat datorrela ulertuko da. Hau guztia horrela da 
Erabaki honen oinarrietan aipatu den arautegian ezarri denarekin bat.

Zazpigarrena: Foru Erabaki hau Azpiegituretarako eta Lurralde Garapenerako Zuzen-
daritza Nagusiari (Plangintza Zerbitzua) jakinaraztea; halaber, Foru Erabaki honen berri 
Santurtziko udalari ematea.

Bilbon, 2017ko azaroaren 28an.—Ekonomia eta Lurralde Garapena Sustatzeko foru 
diputatua, Imanol Pradales Gil

